
Rezime/Abstract

Preduzeća, da bi bila uspješna, moraju da kreiraju okruženje koje podstiče zaposlene da obavljaju svoje zadatke
ohrabrujući istinsku otvorenost i efektivnu komunikaciju. Uvažavajući činjenicu da zaposlenici reaguju na svoje percepcije,
a ne na objektivnu stvarnost, proizilazi da je najvažnije razumjeti kako sami zaposlenici doživljavaju strukturu svoje
organizacije, te kako komuniciraju u okviru iste. Obzirom da struktura određuje izvršnu, menadžersku i administrativnu
organizaciju označavajući odgovornost i hijerahiju, to utiče na tok informacija kao i na kontekst i prirodu interakcije među
ljudima. Kvalitetna organizacijska struktura između ostalih bitnih elemenata, treba osigurati adekvatan sistem informacija i
komunikacija. Važnost efektivne komunikacije za menadžere ne može se prenaglašavati. Ovo zbog toga što sve što
menadžer čini uključuje komunikaciju – nema djelotvornog odlučivanja bez informacija, nema realizacije odluka bez
informacija o njihovom donošenju. Naime, najbolja ideja, najkreativniji prijedlog, najbolji plan ili najefektivniji redizajn
posla ne može se ostvariti bez komunikacije. Polazeći od navedenog nametnula se potreba za istraživanjem uticaja
dimenzija organizacione strukture na kvalitet poslovne komunikacije preduzeća, što je i cilj ovog istraživanja. Istraživanjem
je obuhvaćeno sedam rudnika Koncerna Elektroprivrede BiH. U skladu sa predmetom i problemom istraživanja, te oštim
ciljem istraživanja, u radu je postavljena i dokazana osnovna istraživačka hipoteza koja glasi: „Dimenzije organizacione
strukture značajno utiču na kvalitet poslovne komunikacije bosanskohercegovačkih preduzeća“.

